
Devataganaih Kritam Devaki Stotram

દેવતાગણૈઃ કૃતં દેવકીસ્તોત્રમ્

અદૃષ્ટાં પુરુષૈઃ સ્ત્રીભિર્દેવકીં  દેવતાગણાઃ ।
વિભ્રાણાં વપુષા વિષ્ણું તુષ્ટુવુસ્તામહર્નિશમ્  ॥ ૫-૨-૬॥
દેવતાગણા ઊચુઃ ।
પ્રકૃતિસ્ત્વપરા  સુક્ષ્મા બ્રહ્મગર્ભાભવઃ પુરા ।
તતો વાણી જગદ્ધાતુર્વેદગર્ભાસિ શોભને॥ ૫-૨-૭॥
સૂર્યસ્વરૂપગર્ભાસિ સૃષ્ટિભૂતા સનાતની ।
બીજભૂતા તુ સર્વસ્ય યજ્ઞભૂતાભવસ્ત્રયી॥ ૫-૨-૮॥
ફલગર્ભા ત્વમેવેજ્યા વહ્નિગર્ભા તથારણિઃ ।
અદિતિર્દેવગર્ભા ત્વં દૈત્યગર્ભા તથા દિતિઃ॥ ૫-૨-૯॥
જ્યોત્સ્ના વાસરગર્ભા ત્વં જ્ઞાનગર્ભાસિ સન્નતિઃ ।
નયગર્ભા પરા નીતિર્લજ્જા ત્વં પ્રશ્રયોદ્વહા॥ ૫-૨-૧૦॥
કામગર્ભા તથેચ્છા ત્વં તુષ્ટિઃ સન્તોષગર્ભિણી  ।
મેધા ચ બોધગર્ભાસિ ધૈર્યગર્ભોદ્વહા ધૃતિઃ॥ ૫-૨-૧૧॥
ગ્રહર્ક્ષતારકાગર્ભા દ્યૌરસ્યાખિલહૈતુકી ।
એતા વિભૂતયો દેવિ તથાન્યાશ્વ સહસ્રશઃ॥ ૫-૨-૧૨॥
તથાસઙ્ખ્યા જગદ્ધાત્રિ સામ્પ્રતં જઠરે તવ ।
સમુદ્રાદ્રિદ્વીપવનપત્તનભૂષણા॥ ૫-૨-૧૩॥
ગ્રામ-ખર્વટ-ખૈટાઢ્યા સમસ્તા પૃથિવી શુભે ।
સમસ્તવહ્નયોઽમ્ભાંસિ સકલાશ્વ સમીરણાઃ॥ ૫-૨-૧૪॥
ગ્રહર્ક્ષતારકાચિત્રં વિમાનશતસઙ્કુલમ્ ।
અવકાશમશેષસ્ય યદ્દદાતિનભઃસ્થલમ્॥ ૫-૨-૧૫॥
ભૂર્લોકશ્વ ભુવર્લોકઃ સ્વર્લોકોઽથ મહર્જ્જનઃ ।

દેવતાગણૈઃ કૃતં દેવકીસ્તોત્રમ્

તપશ્વ બ્રહ્મલોકશ્વ બ્રહ્માણ્ડમખિલં શુભે॥ ૫-૨-૧૬॥
તદન્તરે સ્થિતા દેવા દૈત્યગન્ધર્વચારણાઃ ।
મહોરગાસ્તથ યક્ષા રાક્ષસાઃ પ્રેતગુહ્યકાઃ॥ ૫-૨-૧૭॥
મનુષ્યાઃ પશવશ્ચાન્યે યે ચ જીવા યશસ્વિનિ ।
તૈરન્તઃસ્થૈરનન્તોઽસૌ સર્વેશઃ સર્વભાવનઃ॥ ૫-૨-૧૮॥
રૂપકર્મસ્વરૂપાણિ ન પરિચ્છેદગોચરે ।
યસ્યાખિલપ્રમાણાનિ સ વિષ્ણુર્ગર્ભગસ્તવ॥ ૫-૨-૧૯॥
ત્વં સ્વાહા ત્વં સ્વધા વિદ્યા સુધા ત્વં જ્યોતિરમ્બરે ।
ત્વં સર્વલોકરક્ષાર્થમવતીર્ણા મહીતલે॥ ૫-૨-૨૦॥
પ્રસીદ દેવિ સર્વસ્ય જગતઃ શં શુભે કુરુ ।
પ્રીત્યા ત્વં ધારયેશાનં ધૃતં યેનાખિલં જગત્॥ ૫-૨-૨૧॥
ઇતિ વિષ્ણુપુરાણે પઞ્ચમભાગે દ્વિતીયાધ્યાયાન્તર્ગતં

દેવતાગણૈઃ કૃતં દેવકીસ્તોત્રં સમાપ્તમ્ ।
વિષ્ણુપુરાણ । અધ્યાય ૫/૨/૭-૨૧॥

